
Սույն թվականի մարտի 31-ից մինչև 
ապրիլի 7-ը, Ամենայն Հա յոց  կաթողիկոսի 
հ ր ա վերո վ, Սայր Աթոռում էին գտնվում Բեռ- 
լինի Հումբոլդի անվան համալսարանի աստ
վածաբանության դասախոս և Խաղաղության 
Քրիստոնեական Կոնֆերանսի փոխնախա
գահ դոկտ. Գերհարդ Բասարակը' իր տիկնոջ 
հետ, Ավետարանական Եկեղեցիների Ֆեդե- 
րւսցիայի նախագահության ատենապետ 
դոկտ. Ք րիստոֆ Դեմկեն և Ավետարանական 
Եկեղեցիների Ֆեդերացիայի մամուլի բաժնի 
վարիչ, ԽՔԿ-ի աշխատանքները շարունակող 
կոմիտեի անդամ Ռոլֆ-Դիտեր Գյունտերը: 
Ն ր ա ն ք  Մայր Աթոռ էին ժամանել Հա յ Եկե
ղեցու կյանքին ծանոթանալու և զատկական 
տոները Սուրբ էջմիածնում անցկացնելու 
համար:

Ապրիլի 1-ին, ուրբաթ օրը, առավոտյան 
ժամը 10.30-ին, Ամենայն Հա յոց  Հայրապետը 
վեհա րանում ընդունեց Մայր Աթոռի հյուրե
րին և ղրույց ունեցավ նրա նց հետ: Զրույցի 
ընթացքում շոշափվեցին փոխադարձ հետա- 
քըրքրություն ներկայացնող մի շարք եկեղե-

փոխւսնււրդ Տ .  Գարեգին վարդապետ Ներսիս- 
յանը:

Ապրիլի 2-ին, Ավագ շաբաթ օրը, երեկոյան 
ժամը 17-ին, գերմանացի հյուրերը Մայր տա
ճարում ներկա եղան ճրագալույցի արարո
ղությանը և Ս. Զատկի նախատոնակին:

Ապրիլի 3-ին, կիրակի օրը, առավոտյան 
ժամը 1 1-ին, Մայր տաճարում տեղի ունեցավ 
հայրապետական հանդիսավոր պատարագ 
Քրիստոսի հրաշափառ Հարության տոնի առ
թիվ: Պատարագին ներկա գտ նվեցին նա և 
Ավետարանական Եկեղեցու ներկայացուցիչ
ները:

Հա վարտ ս. պատարագի Վեհարանի սե
ղանատանը, ի պատիվ մեծարգո հյուրերի, 
Ամենայն Հա յոց  Հա յրապ ետը տվեց պաշտո
նական ճաշկերույթ, որին ներկա էին Մայր 
Աթոռի միաբանությունը, Գերագույն Հոգևոր 
Խորհրդի և Մայր Աթոռին առընթեր ճարտա- 
յայպետակւսն հանձնաժողովի անդամները, 
մայրավանքի ղեկավար աշխատողներ և այլ 
պաշտոնական հյուրեր:

ճաշկերույթին հրավիրված էր Հա յկական 
ցական հարցեր: Զրույցին ներկա էին Մայր --ՍՍՀ Մինիստրների խորհրդին առընթեր Հա յ 
տաճարի լուսարարապետ Տ. Հուսիկ արքե- Եկեղեցու գործերի խորհրդի նախա գա հ Ռու- 
պիսկոպոս Սանթուրյանը, Մայր Աթոռի դի-ք, բեն Պարսամյանը:
վանապետ Տ . Ներսես եպիսկոպոս Պողապալ- t ì »  ճաշկերույթի ընթացքում Հա յոց  Հայրապե- 
յանը և Արարատյան թեմի առաջնորդական 9 տ ի  և քույր Եկեղեցու ներկայացուցիչների

Գերմանացի հյուրերը Վեհա րա նում

միջև փոխանակվեցին ողջույնի և բւսրիգա- 
լըստյւսն ջերմ խոսքեր:

Ապրիլի 5-ին, երեքշաբթի օրը, երեկո
յան ժամը 19-ին, Մայր Աթոռի միջեկեղեցւս- 
կսւն հւսրսւբերւոթյունների բաժնի նախսւձեռ- 
նությամբ, Մայր Աթոռի վանատան ընդունա
րանում տեղի ունեցավ էկումենիկ հանդի
պում Հա յ Եկեղեցու և Արևելյան Գերմանիայի 
Ավետարանական Եկեղեցիների ներկայացու
ցիչների միջև: Մայր Աթոռի կողմից հան
դիպմանը մւսռնակցեցին Տ . Ներսես եպիս
կոպոս Պողապալյանը, Տ . Ատեփանոս վար
դապետ Չաքալյանը և Տ .  Հայկազուն աբեղա 
Նաջւսրյանը: Հանդիպ մա ն ընթացքում տեղի 
ունեցավ կարծիքների փոխանակում Արևել
յան Գերմանիայի Ավետարանական Եկեղե
ցիների և Հա յ Եկեղեցու միջև հարաբերու
թյունները առավել սերտացնելու և գործնա 
կան գետն ի վրա դնելու վերաբերյալ մի շարք 
հարցերի շուրջ: Այդ ուղղությամբ կարևոր 
միջոցառում համարվեց առաջիկայում ուսա
նողների փոխանակումը: Հանդիպումն ան
ցավ եղբայրական ջերմ և սրտագին մթնո
լորտում:

Հա նդիպման ավարտին քույր Եկեղեցու 
ներկայացուցիչները հրավեր ուղղեցին, որ 
Մայր Աթոռից ներկայացուցիչներ փոխայցե
լության գնան Բեռլին' մասնակցելու այս 
տարվա նոյեմբերին Մարտին Լութերի ծնընդ- 
յան 500-ւսմյակի առթիվ տեղի ունենալիք հո
բելյանական հանդիսություններին:

Մայր Աթոռում գտնվելու օրերին գերմա
նացի հյուրերը այցելեցին Մայր Աթոռի թան
գարանները, ծանոթացան մայրավանքի շըր- 
ջափակում գտնվող կառույցներին, եղան 
Սարդարապատում Սևանում, ուխտագնացու
թյան մեկնեցին Ս. Գեղարդ և Խորվիրապ 
վանքեր, Երևանում այցելեցին Ս. Սարգիս 
առաջնորդանիստ եկեղեցի, Ս. Մեսրոպ 
Մաշտոցի անվան Մատենադարան, Ծիծեռ
նակաբերդում Հա յ նահատակաց հուշարձան 
և այլ տեսարժան վայրեր:

Ապրիլի 7-ին, հինգշաբթի օրը, Մայր Աթո
ռի հյուրերը Վեհարանում հրաժեշտ տվեցին 
Ամենայն Հա յոց  կաթողիկոսին և գոհունա
կությամբ ու երախտագետ զգացումներով 
մեկնեցին Ս. էջմիա ծնից ' վերադառնալու ի- 
րենց երկիրը:


